
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖏᑦᑕ ᓈᓴᐅᑎᖓ: 24UN004 

ᑲᒥᓴᓐᑯᑦ ᑎᑎᖅᑲᖁᑎᖏᑦᑕ ᓈᓴᐅᑎᖓ: 150211 

 

ᕕᕐᕈᐊᕆ 9, 2024 

 

Alex Fredin 

Fredin’s Acres 

43197 236th Street 

Arlington, Minnesota, USA 

55307 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: alex@hlinc.net  

 

ᐱᔾᔪᑎᖃᖅᑐᒥ: ᑐᓴᖅᑎᑦᑎᔾᔪᑎ ᕿᒥᕐᕈᓂᕐᒥᒃ ᐆᒧᖓ Alex Fredin’s “Waterfowl Egg Collection for 

Education” ᐱᓕᕆᐊᖅ ᑐᒃᓯᕋᖅᑕᐅᔪᖅ 

 

Alex Fredin−ᒧᑦ: 

 

ᐅᓇᐅᑎᓪᓗᒍ ᔮᓐᓄᐊᕆ 26, 2024, ᓄᓇᕗᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᕐᒪᑕ 

ᕿᒥᕐᕈᖁᔭᐅᓪᓗᑎᒃ Alex Fredin’s “Waterfowl Egg Collection for Education” ᐱᓕᕆᐊᒧᑦ 

ᑐᒃᓯᕋᖅᑕᐅᔪᒥᑦ ᑖᒃᑯᓇᙵᑦ ᓄᓇᕗᒥᑦ ᐸᕐᓇᐃᔨᒃᑯᑦ ᑲᒥᓴᓐᑯᖏᓐᓄᑦ (ᑲᒥᓴᓐᑯᑦ) ᐃᓚᖃᖅᖢᑎᒃ ᐱᐅᔪᒧᑦ 

ᒪᓕᑦᑎᐊᕐᓂᖏᓐᓄᑦ ᓇᓗᓇᐃᔭᐃᓯᒪᑦᑎᐊᖅᖢᑎᒃ ᑭᕙᓪᓕᕐᒥᑦ ᓄᓇᐃᑦ ᐊᑐᖅᑕᐅᖃᑦᑕᕐᓂᖏᓐᓄᑦ 

ᐸᕐᓇᐅᑎᒃᑯᑦ. ᕕᕐᕈᐊᕆ 7, 2024, ᖑᑎᓪᓗᒍ ᓄᓇᕗᒥ ᐊᕙᑎᓂᕆᔨᒃᑯᑦ ᑲᑎᒪᔨᖏᑦ ᑎᑭᕝᕕᐅᔪᔪᑦ 

ᑕᒪᒃᑭᐅᒪᑦᓯᐊᖅᑐᒥᒃ ᐱᓕᕆᐊᖃᕈᒪᔫᑉ ᑐᒃᓯᖅᑑᑎᒋᔭᖓᓐᓂᒃ. 

 

ᒪᓕᒃᖢᑎᒃ ᑎᑎᕋᒃᓯᒪᔪᖅ 12, ᐊᕕᒃᓯᒪᓂᖓᓂ 12.4.1 ᐊᒻᒪᓗ 12.4.4 ᐊᖏᖃᑎᒌᒍᑎᖏᓐᓂᑦ ᐅᑯᐊ 

ᐃᓄᖏᑕ ᓄᓇᕗᒥᑦ ᓄᓇᓕᖑᖅᑎᑕᐅᓯᒪᔪᓂᒃ ᐊᒻᒪᓗ ᐊᖓᔪᖄᕐᔪᐊᑉ ᑯᐃᓐ ᐱᔪᓐᓇᕐᓂᖃᕐᓗᓂ ᑲᓇᑕᒥᑦ 

(ᓄᓇᕗᑉ ᐊᖏᖃᑎᒋᒍᑎᑦ) ᐊᒻᒪᓗ ᐊᕕᒃᓯᒪᓂᖓ 87 ᓄᓇᕗᒻᒥᑦ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᒪᓕᒐᕐᔪᐊᖅ ᑲᓇᑕᒥᑦ 2013, ᑎᑎᕋᖅᓯᒪᓂᖓ 14, ᐊᕕᒃᓯᒪᓂᖓ 2 

(NuPPAA), ᑖᒃᑯᐊ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᓚᐅᖅᐳᑦ ᕿᒥᕐᕈᓂᖏᓐᓂᒃ ᑖᔅᓱᒥᖓ 

ᐱᓕᕆᐊᒧᑦ ᑐᒃᓯᕋᖅᑕᐅᔪᒧᑦ ᐊᒻᒪᓗ ᑐᓂᓯᓯᒪᓪᓗᑎᒃ ᑎᑎᖅᑲᖁᑎᓄᑦ ᓇᐃᓴᐅᑎᒥᒃ 24UN004 – ᐊᑏ 

ᓇᓗᓇᐃᖃᑦᑕᖅᓯᐅᒃ ᑖᓐᓇ ᑎᑎᖅᑲᖁᑎᓄᑦ ᓇᐃᓴᐅᑎ ᐊᑕᖏᖅᑐᓂᑦ ᓯᕗᓂᒃᓴᑦᑎᓐᓂᑦ ᐊᒃᑐᐊᔪᓄᑦ 

ᑎᑎᕋᖃᑦᑕᐅᑎᔾᔪᑎᓄᑦ. 

  

mailto:alex@hlinc.net

ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᑕᑯᒋᐊᕐᓂᖅ 

ᐱᓕᕆᐊᑉ ᑐᕋᒐᕆᓂᐊᖅᑕᖏ:   

ᐱᓕᕆᐊᖑᔪᖅ:   Waterfowl Egg Collection for Education 

ᐊᕕᒃᑐᖅᓯᒪᓂᖅ: Kivalliq Region 

ᓇᒦᓛᕐᓂᖏᑦ: ᕼᐋᒻᒪᓚᒃᑯᑦ ᑭᒡᓕᓕᐅᖅᓯᒪᔭᖏᑕ ᐃᓗᐊᓂ ᓴᓪᓕᕐᒥ  

ᓇᐃᓈᖅᓯᔾᔪᑎᖓ 

ᓴᓇᔭᒃᓴᐅᖅ 

ᓇᓗᓇᐃᖅᑕᐅᔪᓯᖓᑕ: 

ᐱᓇᔪᒃᓯᒪᔪᖅ ᐱᓕᕆᐊᖃᕈᒪᕗᖅ ᒪᓐᓂᖕᓂᒃ ᑲᑎᖅᓱᐃᓂᕐᒥᒃ 

ᐃᒪᕐᒥᐅᑕᓂᒃ ᑎᖕᒥᐊᓂᒃ ᑕᐃᒪᐃᔾᔪᑎᖃᕐᓗᑎᒃ ᐃᓕᓐᓂᐊᖅᑎᑦᑎᓂᕐᒥᒃ 

ᐱᕈᖅᓰᓂᒃᑯᑦ. 

ᓴᓇᔭᒃᓴᐅᑦ ᑐᒃᓯᕌᒍᓂᖓᑕ 

ᐱᔭᕆᒃᑕᐅᓯᒪᕕᐅᖁᔭᐅᓂᖓ: 

ᒪᐃ 2024−ᒥᑦ ᔪᓚᐃ 2024−ᒧᑦ 

 

ᒪᓕᓪᓗᒍ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, ᐊᖏᓂᖓ ᐱᓕᕆᐊᒃᓴᒧᑦ ᐃᓚᖃᖅᐳᖅ ᐅᑯᓂᖓ 

ᐱᓕᕆᓂᐅᔪᓂᑦ, ᐱᓕᕆᓂᐅᔪᓂ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂᑦ: 

▪ ᑲᑎᖅᓱᕐᓗᒋᑦ 25-ᓄᑦ ᒪᓐᓃᑦ ᐊᑐᓂ ᒥᑎᕐᓂᒃ ᒥᑎᕐᓂᒃ, ᒥᑎᕐᓂᒃ ᒥᑎᕐᓂᒃ, ᐊᐅᐸᖅᑐᓂᒃ ᐃᕕᐊᙱᒃᑯᑦ 

ᐃᕕᐊᙱᒃᑯᑦ ᒥᑎᕐᓂᒃ, ᑕᑭᔪᓂᒃ ᒥᑎᕐᓂᒃ ᐊᒻᒪ ᓂᕐᓕᕐᓂᒃ, ᒪᕐᕈᐃᓐᓈᖕᓂᒃ (2) ᒪᓐᓂᖃᕐᓗᑎᒃ 

ᑕᒪᐃᓐᓂᒃ ᐃᕙᕝᕕᖕᓂᙶᖅᑐᓂᒃ;  

▪ ᐊᑐᕐᓗᑎᒃ ᐱᕐᔪᐊᓂᒃ ᓄᒃᑕᖅᑎᑦᑎᓂᐊᕐᓗᓂ ᑲᑎᖅᓱᐃᓂᕐᒧᑦ ᐃᓂᓂᒃ; 

▪ ᐱᓕᕆᖃᑎᖃᕐᓗᑎᒃ ᐊᖑᓇᓱᒃᑐᓕᕆᔨᒃᑯᓐᓂᑦ ᑕᓯᐅᖅᑎᐅᓗᑎᒃ ᐱᓕᕆᔨᒥᒃ 

ᑲᑎᖅᓱᐃᕝᕕᖕᒧᐊᖅᓯᖁᓪᓗᒋᑦ;  

▪ ᐊᑐᕐᓂᖅ ᐅᖅᓱᒥᒃ ᐱᕐᓕᖅᑐᓄᑦ; ᐊᒻᒪᓗ 

▪ ᐃᓂᖃᖅᑎᑦᑎᓂᖅ ᐊᑐᕐᓂᕐᓗ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᑕᕝᕙᓂ ᓄᓇᓕᖕᓂ ᓴᓪᓕᕐᒥ.  

 

ᐃᓚᐅᓂᖓ ᐅᕙᓗᕙ ᐃᓚᐅᖏᓂᖓ ᑐᕋᒐᓕᐅᕐᓂᐅᑉ ᑲᑎᑕᐅᓂᖏᑕ 

ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᓯᒃᑲᓐᓂᖏᓐᓂᒃ ᐊᑐᖅᑕᐅᒐᔭᖅᑐᓂᒃ ᐱᓕᕆᐊᖑᔪᒃᓴᒥ. 

ᓴᖅᑭᓐᓇᔭᖅᑐᑦ, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᒋᐊᕐᓂᖏᑦ ᕿᒥᕐᕈᓗᓂᔾᔪᒃ ᐱᓕᕆᐊᖅ 

ᑐᙵᕕᖃᕐᓗᑎᒃ ᐊᖏᓂᖓᓂᒃ ᓇᓗᓇᐃᔭᖅᓯᒪᔪᓂᒃ ᖁᓛᓂᑦ. 

 

ᑐᒃᓯᕋᕐᓂᖅ ᐅᖃᐅᓯᒃᓴᕆᔭᐅᔪᓂᒃ 

ᑎᑎᕋᖅᑕᐅᓯᒪᔪᓕᒫᑦᓯᐊᕐ ᑎᑭᐅᑎᓯᒪᓕᖅᑐᑦ ᐅᖃᓕᒫᖅᑕᐅᔪᓐᓇᖅᑐᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᖏᑦᑕ 

ᖃᕆᑕᐅᔭᖅᑎᒍᑦ ᐃᓄᖕᓄᑦ ᑕᑯᒋᐊᖅᑕᕐᕕᐅᖃᑦᑕᕈᓐᓇᖅᑐᒥ  ᐅᕙᓂ www.nirb.ca/project/125880 

ᐃᓚᖃᓯᐅᑎᓗᒍ:  

 

▪ Commission Conformity Determination 

▪ Commission Application and Questionnaire   

▪ NIRB’s Online Application 

▪ Project Description to NPC 

▪ Aiviit HTO Support Letter  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐊᖅᑐᑦ ᐅᑯᓂᖓ ᕿᒥᕐᕈᓂᕐᒧᑦ ᑲᔪᓯᓂᕐᓄᑦ ᐊᒃᑐᐊᔪᑦ 

ᑎᑎᕋᖃᑦᑕᐅᑎᓃᑦ ᐊᒻᒪᓗ ᖃᕆᑕᐅᔭᒧᐊᖅᑲᕐᓗᓂᔾᔪᒃ ᐊᒃᑐᐊᔪᑦ ᑎᑎᖅᑲᖁᑏᑦ ᑖᒃᑯᓄᖓ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖁᓪᓗᒋᑦ. 

http://www.nirb.ca/project/125880

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᒃᑲᓐᓂᑐᐃᓐᓇᕆᐊᓖᑦ ᖄᒃᑲᓐᓂᐊᒍᑦ ᑐᓴᐅᒪᔾᔪᑎᓂᒃ 

ᖃᖓᑐᐃᓐᓇᖅ ᑲᔪᓯᕙᓪᓕᐊᓂᖃᖅᑎᓪᓗᒋᑦ.  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᖃᓯᐅᔾᔨᔪᑦ ᐃᓚᒋᔭᐅᔪᓂᒃ ᐊᒻᒪᓗ ᕼᐋᒪᓚᐅᔪᓂᒃ 

ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᐅᑯᓄᖓ Alex Fredin’s ᐱᓕᕆᐊᖅ ᑐᒃᓯᕋᖅᑕᐅᔪᖅ ᐆᒥᖓ ᑎᑎᖅᑲᒥᑦ 

ᐊᑕᔪᖅ, ᐊᒻᒪᓗ ᖃᐃᖁᔨᖃᑦᑕᖅᓯᒪᔪᒍᑦ ᐱᔪᒥᒍᓱᒃᑐᓂᒃ ᐃᓚᒋᔭᐅᔪᓂᒃ ᐅᖃᐅᓯᒃᓴᖃᕐᕕᖃᖁᔨᓪᓗᑕ 

ᑖᒃᑯᓄᖓᑦᑎᐊᒻᒪᕆᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᓇᙳᓚᐅᖅᑳᖅᑎᓐᓇᒍ ᕕᕐᕈᐊᕆ 19, 

2024.  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔪᒪᔫᒐᓗᐊᑦ ᐃᓚᒋᔭᐅᔪᓂᖔᖅᑐᓂᑦ ᐅᖃᐅᓯᒃᓴᓂᒃ ᐊᒃᑐᐊᔪᓂᒃ 

ᐅᑯᓄᖓ: 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐃᓱᒫᓗᖕᓇᖅᑐᖃᕐᕕᐅᓇᔭᕐᒪᖔᑦ ᐃᓄᓕᒫᓄᑦ 

ᐃᓱᒫᓘᑎᓪᓗᐊᑕᐅᔪᓂᑦ; ᐊᒻᒪᓗ ᑕᐃᒪᐃᑉᐸᑦ, ᖃᓄᐃᒻᒪᑦ; 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐱᑎᑦᑎᓂᐊᕈᓂ ᐊᖏᐸᓗᒃᑐᒥ ᓄᓇᒧᑦ−ᐱᓕᕆᔾᔪᓯᖓᓐᓂ 

ᐅᕝᕙᓘᓐᓃᑦ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓄᑦ; ᐊᒻᒪᓗ ᑕᐃᒪᐃᑉᐸᑦ, 

ᖃᓄᐃᒻᒪᑦ; 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐱᑎᑦᑎᓂᐊᕈᓂ ᐊᖏᐸᓗᒃᑐᒥ ᐊᒃᑐᐃᓂᐅᔪᓄᑦ ᓇᔪᖅᑕᐅᔪᓂ 

ᐆᒪᔪᓄᑦ ᐅᕝᕙᓘᓐᓃᑦ ᐃᓄᖕᓄᑦ ᐊᖑᓇᓱᖕᓕᕐᒧᑦ ᖃᓄᐃᓕᐅᕈᑕᐅᔪᓄᑦ; ᐊᒻᒪᓗ ᑕᐃᒪᐃᑉᐸᑦ, 

ᖃᓄᐃᒻᒪᑦ; 

▪ ᐃᒪᐃᒃᑲᓗᐊᖅᐸᑦ ᐱᓕᕆᐊᒧᑦ ᑐᒃᓯᕋᖅᑕᐅᔪᖅ ᖃᓄᐃᑦᑑᓂᖓ ᐱᑕᖃᑐᐃᓐᓇᕆᐊᖃᖅᐸᑦ 

ᐊᒃᑐᐃᓂᕐᓗᖕᓂᐅᓇᔭᖅᑐᓂᒃ ᖁᕝᕙᓯᒃᐸᑕ ᓇᓚᐅᑦᑖᖅᑕᐅᓯᒪᓂᖏᑦ ᐊᒻᒪᓗ 

ᐊᒃᓱᐊᓘᖅᑎᑦᑎᑦᑕᐃᓕᒪᔪᓐᓇᖅᐸᑕ ᖃᐅᔨᒪᔭᐅᔪᓄᑦ ᓱᓇᒃᑯᑖᓄᑦ, (ᐊᒻᒪᓗ ᑐᓂᓯᓗᑎᒃ 

ᐃᒪᐃᑦᑑᔪᓐᓇᕐᓂᖏᑦ ᐊᒃᓱᐊᓘᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᔪᓐᓇᖅᑐᑦ); ᐊᒻᒪᓗ 

▪ ᑭᓱᑐᐃᓐᓇᑦᑎᐊᑦ ᐱᒻᒪᕆᐅᔪᑦ ᐃᓚᒋᔭᐅᔪᓄᑦ ᐱᔾᔪᑎᓕᖕᒥᑦ ᐱᓕᕆᐊᒃᓴᒧᑦ ᑐᒃᓯᕋᕐᓂᐅᔪᒥᑦ. 

 

ᐊᑏ ᖃᐅᔨᒪᒋᑦᑎ ᑐᒃᓯᕋᖅᑕᐅᔪᖅ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ ᒪᓕᒋᐊᓖᑦ, 

ᐱᓕᕆᐊᖅ ᑲᔪᓯᓇᔭᖅᐊᑦ, ᐊᑦᑕᑕᖅᑎᑕᐅᓯᒪᔪᑦ ᐃᓱᒪᒃᓴᖅᓯᐅᕈᑕᐅᖁᔭᐅᓪᓗᑎᒃ ᐊᒻᒪᓗ 

ᐅᖃᐅᓯᒃᓴᖃᕐᕕᐅᔪᓐᓇᖅᖢᑎᒃ (ᐃᓚᓕᐅᔾᔭᐅᓯᒪᔪᖅ A). 

 

ᐅᖃᕐᕕᐅᔪᒃᓴᐅᑉ ᓇᓗᓇᐃᒃᑯᑎᖓ 

ᐊᑎ ᓇᒃᓯᐅᑎᒃᑭᑦ ᐅᖃᐅᓯᒃᓴᑎᑦ ᑖᒃᑯᓄᖓ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᕐᖐᓐᓈᕈᓐᓇᐅᑎᖓᒍᑦ ᐅᕘᖓ info@nirb.ca, ᓱᒃᑲᔪᒃᑯᑦ ᐅᕗᖓ (867) 983-2594 ᐅᕝᕙᓘᓐᓃᑦ 

ᐊᓛᒃᑰᖅᑐᑦ ᐱᓕᕆᐊᒧᑦ ᑎᑎᕋᖅᓯᕝᕕᖏᓐᓄᑦ ᑖᔅᓱᒧᖓ ᖃᐅᔨᓴᕐᓂᕐᒧᑦ ᑕᐃᑲᓂ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕗᖓ www.nirb.ca/project/125880. 

 

ᐊᐱᖅᑯᑎᒃᓴᖃᕈᕕᑦ ᐅᕝᕙᓘᓐᓃᑦ ᑐᑭᓯᒃᑲᓐᓂᕈᒪᒍᕕᑦ, ᐅᖃᖅᑕᐃᓕᒋᑦᑎᐊᖅᑐᑎᑦ ᐊᑎᓕᐅᖅᓯᒪᔪᒧᑦ ᐅᕗᖓ 

(867) 983-4622 ᐅᕝᕙᓘᓐᓃᑦ motokiak@nirb.ca.  

 

mailto:info@nirb.ca
http://www.nirb.ca/project/125880
mailto:motokiak@nirb.ca

ᓱᓕᓪᓗᖓ, 

 

 

 

Mia Otokiak 

Technical Advisor I 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᑐᓂᔭᐅᖃᓯᐅᑎᔪᑦ:  ᐃᓚᓕᐅᔾᔭᐅᓯᒪᔪᖅ A: ᑐᒃᓯᕋᖅᑕᐅᔪᖅ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ 

ᒪᓕᒋᐊᓖᑦ 

 

ᐃᓚᓕᐅᑎᓯᒪᔪᑦ (4):  ᑭᒃᑯᓕᒫᓄᑦ ᖃᐅᔨᒃᑲᐃᔾᔪᑎ ᕿᒥᕐᕈᔭᐅᓂᖓᓄᑦ (ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ) 

   ᐅᖃᐅᓯᒃᓴᓄᑦ ᑕᑕᑎᕆᐊᓖᑦ (ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ)) 

 

ᐊᔾᔨᖓᓂ ᐅᕗᖓ:  ᑐᓂᐅᖃᐃᕕᐅᒐᔭᖅᑐᓂᑦ ᑎᑎᖅᓯᕕᒃ 

  Luis Manzo, Kivalliq Inuit Association 

  Maria Serra, Kivalliq Inuit Association 

  Brenda Pilakapsi, Kivalliq Inuit Association 

  Craig Beardsall, Kivalliq Inuit Association 

  Michele LeBlanc Havard, Government of Nunavut – Department of Environment 

  Lisa Pirie – Dominix, Canadian Wildlife Services 

ᐃᓚᓕᐅᔾᔭᐅᓯᒪᔪᖅ A: ᑐᒃᓯᕋᖅᑕᐅᔪᖅ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ 

ᒪᓕᒋᐊᓖᑦ 

 

ᒪᓕᒡᓗᒋᑦ ᑎᑎᖅᕋᖅᓯᒪᔪᑦ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ ᒪᓕᒋᐊᓖᑦ ᐃᒪᐃᑦᑐᑦ, 

ᑲᔪᓯᓇᔭᕐᓂᖅᐸᑦ ᐱᓕᕆᐊᖅ, ᐃᒪᐃᖁᔭᐅᑐᐃᓐᓇᕆᐊᓖᑦ ᐃᓚᓕᐅᔾᔭᐅᓗᑎᒃ ᓇᓕᐊᖕᓄᑐᐃᓐᓇᖅ 

ᐊᖏᖅᑕᐅᓇᔭᕐᓂᖅᐸᑦ. 

 

ᑕᒪᐃᑎᒍᑦ  

1. Alex Fredin (ᑐᔅᓯᕋᐅᑎᓕᐅᖅᑐᖅ) ᐱᓯᒪᑦᑏᓐᓇᕆᐊᓕᒃ ᐊᔾᔨᖓᓂ ᐱᓕᕆᐊᒧᑦ ᐅᖃᖅᓯᒪᓂᖏᑦ ᐊᒻᒪ 

ᖃᓄᐃᓐᓂᕆᒋᐊᓕᖏᑦ ᐊᐅᓚᓂᖓᓄᑦ ᖃᖓᒃᑯᓕᒫᖅ ᐊᒻᒪ ᐱᔭᔅᓴᐅᑎᓪᓗᒍ ᐊᔭᐅᕆᐊᖅᑐᓕᕆᔨᓄᑦ 

ᑐᔅᓯᕌᖑᑎᓪᓗᒍ. 

2. ᐱᓇᔪᒃᑐᑦ ᐊᐅᓚᓂᖃᓪᓗᐊᖅᑐᑦ ᒪᓕᒡᓗᑎᒃ ᐊᑕᖏᖅᓗᖏᑦ ᐊᖏᖅᓯᒪᓂᖏᑦ ᓇᓗᓇᐃᖅᑕᐅᓯᒪᔪᑦ 

ᑎᑎᖃᖁᑎᓂᑦ ᑐᓂᔭᐅᔪᑦ ᓄᓇᕗᑦᒥ ᐸᕐᓇᐃᔨᒃᑯᓐᓄᑦ (ᓄᓇᕗᑦᒥ ᐸᕐᓇᐃᔩᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 

150211) ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (ᖃᕆᑕᐅᔭᒃᑯᑦ ᑕᑕᑎᕆᐊᓕᒃ, February 

7, 2024). ᐅᑯᐊ ᑐᑭᓯᒋᐊᕈᑏᑦ ᐱᔭᔅᓴᐅᔭᕆᐊᓖᑦ ᐊᔭᐅᕆᐊᖅᑐᓕᕆᔨᓄᑦ ᑐᔅᓯᕌᖑᑎᓪᓗᒍ. 

3. ᑐᒃᓯᕋᖅᑐᑦ ᐊᐅᓚᑦᑎᓂᐊᖅᐳᑦ ᐃᓂᐅᔪᒥᑦ ᒪᓕᒡᓗᑎᒃ ᑕᒪᒃᑭᓄᑦ ᐊᑐᖅᑐᓄᑦ ᒪᓕᒐᕐᓂ, ᒪᓕᒋᐊᓂᖕᒥᑦ 

ᐊᒻᒪ ᐊᔪᕆᖅᓯᐅᓯᒪᔪᓂᑦ.  

4. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᑎᑭᑦᑎᓂᖓᓄᑦ ᐊᑐᐊᒐᕐᓂᑦ ᐊᒻᒪ/ᐅᕝᕙᓘᓐᓃᑦ 

ᑭᓪᓕᖏᓐᓂᑦ ᐋᖅᑭᑦᑕᐅᓯᒪᔪᓂᑦ ᐅᕙᓂ ᐱᔪᓐᓇᐅᑎᖃᖅᑎᑦᑎᔪᑦ ᑎᒥᐅᔪᑦ ᐱᔪᓐᓇᐅᑏᑦ ᐅᕝᕙᓘᓐᓃᑦ 

ᓚᐃᓴᓐᓰᑦ ᐱᑕᖃᕆᐊᖃᖅᑎᑕᐅᔪᑦ ᐱᓕᕆᐊᒧᑦ.  

5. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐃᖅᑲᓇᐃᔭᖅᑎᓕᒫᑦ, ᐃᖅᑲᓇᐃᔭᖅᑏᑦ ᐊᒻᒪ ᑳᓐᑐᕌᖅᑏᑦ 

ᐃᓕᓐᓂᐊᖅᑎᑕᐅᓯᒪᑦᑎᐊᕐᓗᑎ ᐱᒋᐊᓚᐅᖅᑎᓐᓇᒋᑦ ᐱᓕᕆᐊᒧᑦ ᐱᓕᕆᔭᓕᒫᖑᔪᑦ, ᐊᒻᒪ 

ᖃᐅᔨᒪᑎᑕᐅᔭᕆᐊᓖᑦ ᐊᑕᖏᕐᓗᒋᑦ ᐊᐅᓚᓂᖏᓐᓄᑦ ᐸᕐᓇᑏᑦ, ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᑐᐊᒐᐃᑦ 

ᐊᒻᒪ ᑐᔅᓯᕋᐅᑎᓕᐅᖅᑐᖅ ᑲᔪᖏᖅᓯᒪᔭᖏᑦ ᐊᑦᑐᐊᓂᓖᑦ ᐱᓕᕆᐊᒧᑦ. 

ᐃᒋᑕᒃᓴᑦ ᑲᒪᒋᔭᐅᓂᖏᑦ  

6. ᑐᔅᓯᕋᐅᑎᓕᐅᖅᑐᖅ ᐊᐅᓚᒋᐊᖃᖅᑕᖏᑦ ᐊᑕᖏᖅᑐᒋᑦ ᐊᑦᑕᓇᖅᑐᑦ ᐊᒻᒪ ᐊᑦᑕᓇᖏᑦᑐᑦ ᐊᑦᑕᑯᓂᑦ 

ᐱᖃᓯᐅᑎᓪᓗᑎ ᓂᖀᑦ, ᐊᑦᑕᑯᐃᑦ, ᓴᓃᑦ ᐅᓱᐊᓗᒻᒦᖔᖅᓯᒪᔪᑦ ᐃᓚᐅᕈᑏᑦ (ᓲᕐᓗ, ᐅᖅᓱᖅᑎᕈᑏᑦ, ᒑᓰᑦ, 

ᒐᓚᐃᑳ ᑯᐊᕈᓐᓇᖏᑦᑐᖅ) ᐊᑐᕐᓂᖃᕐᓗᓂ ᐊᕙᑎᒨᖅᑎᑦᑕᐃᓕᑎᑦᑎᓂᕐᒧᑦ ᐊᒻᒪ ᐱᔭᔅᓴᐅᓂᖏᓐᓄᑦ 

ᐆᒪᔪᓄᑦ ᖃᖓᒃᑯᓕᒫᖅ ᑭᓯᐊᓂ ᓈᒻᒪᑦᑐᒥᑦ ᐃᒋᑕᐅᓗᓂ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒧᑦ ᐱᓕᕆᕕᒻᒧᑦ.  

ᐅᖅᓱᐊᓗᐃᑦ ᐊᒻᒪᓗ ᐃᓚᐅᕈᑎᒃᓴᓂᑦ ᑐᖅᑯᐃᓂᖅ  

7. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐅᖅᓴᐃᓂᐅᔪᑦ ᓱᓇᒃᑯᑖᓕᒫᓂᑦ ᐅᖅᓴᐃᖃᑦᑕᕐᓗᑎ 

ᐅᖓᓯᓐᓂᖃᖅᑐᓂᑦ ᐃᒪᖓᓂ ᖃᓄᐃᑦᑐᑐᐃᓐᓇᕐᓂᑦ ᐃᒪᕐᓂᑦ ᓈᒻᒪᑦᑐᒧᑦ ᐱᔪᓐᓇᐅᑎᖃᖅᑎᑦᑎᔪᓂᑦ 

ᑎᒥᐅᔪᓄᑦ. 

8. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᑯᕕᔭᐅᔪᓕᒫᑦ ᐅᖅᓱᐊᓗᐃᑦ ᐅᕝᕙᓘᓐᓃᑦ ᐊᓯᖏᑦ 

ᐊᑦᑕᓇᕈᑎᖃᖅᑎᑦᑎᔪᑦ 100 ᓖᑕᓂᑦ ᐅᕝᕙᓘᓐᓃᑦ ᐊᖏᓂᖅᓴᓂᑦ ᑐᓴᖅᑎᑦᑎᒍᑕᐅᑦᑕᐅᑎᒋᒋᐊᓖᑦ 24 

ᐃᑲᕋᓄᑦ ᑯᕕᔪᖃᖅᑐᓄᑦ ᐅᕐᑲᓚᕕᖓ ᐅᕙᓂ (867) 920-8130. 

ᓂᕐᔪᑎᑦ − ᑕᒪᐃᑎᒍᑦ  

9. ᑐᔅᓯᕋᐅᑎᓕᐅᖅᑐᖅ ᐊᖏᔫᒥᑦ ᐊᓯᔾᔩᔭᕆᐊᖃᖏᑦᑐᖅ ᐅᕝᕙᓘᓐᓃᑦ ᓱᕋᑦᑎᓗᓂ ᐅᕝᕙᓘᓐᓃᑦ 

ᓱᕋᑦᑎᕆᓗᓂ ᐆᒪᔪᓄᑦ ᓇᔪᖅᑕᐅᕙᑦᑐᓄᑦ ᐱᓕᕆᓂᖃᖅᑎᓪᓗᒋᑦ ᑖᔅᓱᒥᖓ ᐊᐅᓚᓂᖓᓂᑦ ᑭᓯᐊᓂ 

ᐱᔪᓐᓇᖅᑎᑕᐅᒍᓂ ᓈᒻᒪᑦᑐᒧᑦ ᐱᔪᓐᓇᑎᑦᑎᔪᓂᑦ ᑎᒥᐅᔪᓄᑦ.  

10. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᖃᖏᑦᑐᖅ ᒪᓕᔅᓴᕐᓗᓂ, ᑕᖃᑎᑦᑎᓗᓂ, ᐸᕕᓴᐅᓗᓂ ᐅᕝᕙᓘᓐᓃᑦ 

ᖃᓄᐃᓘᕐᓗᓂᒋᑦ ᐆᒪᔪᐃᑦ. ᑕᒪᓐᓇ ᐃᓚᖃᖅᐳᖅ ᐅᐃᔾᔮᕐᓂᕐᒧᑦ, ᒪᓕᒃᓴᕐᓂᕐᒧᑦ, ᖁᓛᒍᑦ ᖃᖓᑕᓂᕐᒧᑦ 

ᒪᓕᒃᑐᒥᑦ ᐅᕝᕙᓘᓐᓃᑦ ᖃᓄᑐᐃᓐᓇᒥᑦ ᐸᒡᕕᓵᕆᓂᕐᒥᑦ ᓂᕐᔪᑎᓂᒃ ᐅᕝᕙᓘᓐᓃᑦ ᐸᕖᓵᕆᓂᕐᒥᑦ ᐊᒥᓱᓂ 

ᑲᑎᙵᓂᐅᔪᓂᑦ ᓂᕐᔪᑎᓂᑦ.  

11. ᑐᒃᓯᕋᖅᑐᑦ ᐊᖑᓇᓱᒋᐊᖃᙱᓚᑦ ᐃᖃᓗᒐᓱᒡᓗᑎᓘᓐᓃᑦ ᑭᓯᐊᓂ ᓈᒻᒪᒃᑐᓂ ᓄᓇᕗᒻᒥ 

ᐱᔪᓐᓇᕐᓂᖃᕈᑎᖃᕐᓗᑎᒃ.  

12. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐱᔪᓐᓇᑎᑦᑎᔪᓂᑦ ᑎᒥᐅᔪᓂᑦ ᑖᒃᑯᐊ ᐆᒪᔪᓕᒫᖓᔪᑦ 

ᓯᕗᓪᓕᐅᔭᕆᐊᓖᑦᖃᓄᐃᑦᑐᑐᐃᓐᓇᕐᓂᑦ ᐊᑐᕆᐊᓂᑦ ᐅᕝᕙᓘᓐᓃᑦ ᐊᖅᑯᑎᓂᑦ. ᓄᓇᓯᐅᑏᑦ 

ᓱᒃᑲᐃᓪᓕᒋᐊᕆᐊᓖᑦ ᐅᕝᕙᓘᓐᓃᑦ ᓄᖅᑲᕐᓗᑎ ᐊᒻᒪ ᐅᑕᖅᑭᓗᑎ ᐃᓱᒪᐃᓐᓇᕿᑎᑦᑎᓗᓂ ᐊᒻᒪ 

ᑭᓪᓕᖃᖏᑦᑐᒥ ᐊᐅᓚᓂᖃᖅᑎᑦᑎᓗᓂ ᐆᒪᔪᓂᑦ ᐊᑐᕆᐊᒃᑯᑦ ᐃᑳᖅᑐᓂᑦ ᐅᕝᕙᓘᓐᓃᑦ ᐊᖅᑯᑎᒃᑯᑦ 

ᓇᒥᑐᐃᓐᓇᖅ.  

ᑐᒃᑐᓄᑦ ᐊᒻᒪᓗ ᐅᒥᖕᒪᖕᓄᑦ ᐸᕖᓵᕆᓂᐅᔪᑦ  

13. ᑐᔅᓯᕋᐅᑎᓕᐅᖅᑐᖅ ᐸᕕᓴᐃᓂᖃᕋᓱᐊᕆᐊᖃᖏᑦᑐᖅ ᖃᓄᐃᑦᑐᑐᐃᓐᓇᕐᓂ ᐊᖅᑯᑎᐅᔪᓂᑦ ᐅᕝᕙᓗᓐᓃᑦ 

ᐃᑲᕐᕕᐅᔪᓂᑦ ᖃᐅᔨᒪᔭᐅᔪᓂᑦ ᐊᑐᖅᑕᐅᖃᑦᑕᖅᑐᑦ ᑐᑦᑐᓄᑦ ᐅᑎᖅᑕᑎᓪᓗᒋᑦ ᓇᓗᓇᐃᖅᑕᐅᓯᒪᔪᑦ 

ᒫᓐᓇᐅᔪᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᓂᑦ ᐃᓂᖓᓃᑦᑐᑦ ᐊᒻᒪ/ᐅᕝᕙᓘᓐᓃᑦ ᐃᓄᐃᑦ 

ᖃᐅᔨᒪᔭᑐᖃᖏᑎᒍᑦ. 

14. ᑐᔅᓯᕋᐅᑎᓕᐅᖅᑐᖅ ᐃᓂᖃᕆᐊᖃᖏᑦᑐᖅ ᖃᓄᐃᑦᑐᑐᐃᓐᓇᕐᒥ ᐊᐅᓚᓂᐅᔪᒧᑦ ᐅᕝᕙᓘᓐᓃᑦ 

ᐱᓕᕆᓂᖃᕐᓗᓂ ᓯᒥᑦᑎᓂᐊᖅᑐᓂ ᐅᕝᕙᓘᓐᓃᑦ ᓴᑯᑎᑦᑎᓂᐊᖅᑐᓂᑦ ᐅᑎᖅᑕᕐᓂᖏᓐᓄᑦ ᑐᑦᑐᐃᑦ 

ᐅᕝᕙᓘᓐᓃᑦ ᐅᒥᖕᒪᐃᑦ. 

15. ᑐᔅᓯᕋᐅᑎᓕᐅᖅᑐᖅ ᓄᖅᑲᑎᑦᑎᑦᑕᐅᑎᒋᒋᐊᓕ ᐱᓕᕆᔭᐅᔪᓂᑦ ᐸᕕᓴᐃᓂᖃᓂᐊᖅᑐᔮᖅᑐᓂᑦ 

ᐅᑎᖅᑕᕐᓂᖏᓐᓄᑦ ᐅᕝᕙᓘᓐᓃᑦ ᓄᕐᕋᓕᐅᕐᓂᖏᓐᓄᑦ ᑐᑦᑐᐃᑦ ᐅᕝᕙᓘᓐᓃᑦ ᐅᒥᖕᒪᐃᑦ ᑭᓯᐊᓂ ᑐᑦᑐᐃᑦ 

ᐅᕝᕙᓘᓐᓃᑦ ᐅᒥᖕᒪᐃᑦ ᐃᑲᕇᖅᓯᒪᓕᕈᑎ. 

ᐊᑐᕆᐊᑦ ᐊᒻᒪ ᓄᓇ ᐸᕕᓴᑦᑕᐅᓂᖓ  

16. ᑐᒃᓯᕋᖅᑐᑦ ᓅᑎᕆᔭᕆᐊᖃᙱᓚᑦ ᐱᓕᕆᔾᔪᑎᓂᑦ ᓄᓇᓯᐅᑎᓂᓪᓗ ᑭᓯᐊᓂ ᓄᓇᐅᑉ ᖄᖓ 

ᑎᓯᑦᑎᐊᕈᓂ ᐃᖏᕐᕋᕝᕕᐅᔪᓐᓇᕐᓗᓂ ᐱᓕᕆᔾᔪᑎᓂᑦ ᓄᓇᓯᐅᑎᓂᓪᓗ ᓱᕋᑦᑎᕆᖏᓪᓗᓂ 

ᐃᓗᑦᑐᖅᑎᕆᖏᓪᓗᓂᓗ. ᓄᓇᒃᑯᑦ ᐃᖏᕐᕋᓂᖅ ᐱᓕᕆᔾᔪᑕᐅᔪᓂ ᓄᓇᓯᐅᑎᓂᓪᓗ 

ᓄᖅᑲᖅᑎᑕᐅᔭᕆᐊᖃᖅᐳᑦ ᓱᕋᑦᑎᕆᓂᖃᕈᓂ. 

ᓄᓇᒥᒃ ᐊᑐᕐᓂᕐᒧᑦ ᐊᒻᒪᓗ ᐅᑎᖅᑎᕆᓂᖅ ᐸᒡᕕᓵᕆᓂᑯᓂ ᐃᓂᐅᔪᓂᑦ 

17. ᑐᔅᓯᕋᐅᑎᓕᐅᖅᑐᖅ ᐊᑐᕆᐊᓕᒃ ᒫᓐᓇᐅᔪᒥᑦ ᐊᖅᑯᑎᓂᑦ ᐊᑐᖅᑕᐅᒍᓐᓇᑎᓪᓗᒋᑦ ᐱᓕᕿᐊᒧᑦ 

ᐱᓕᕆᖃᖅᑎᓪᓗᒋᑦ ᓄᓇᒥᑦ.  

18. ᑲᒪᓂᐊᖅᑐᑦ ᓇᓗᓇᐃᕆᓂᐊᖅᐳᑦ ᓄᓇᐅᑉ ᐊᑐᖅᑕᐅᓂᖓ ᐃᓂᖓ ᓴᓕᒪᐃᓐᓇᕐᓂᐊᕐᓂᖓᓂ 

ᖃᖓᓕᒫᑦᑎᐊᒃᑯᑦ.  

19. ᑐᔅᓯᕋᐅᑎᓕᐅᖅᑐᖅ ᐸᕕᓴᐃᑦᑕᐃᓕᒪᒋᐊᓕᒃ ᓯᕕᖓᔪᓂᑦ ᐃᒻᒥᓂᒃ ᓄᖑᑎᖃᑦᑕᖅᑐᓂᑦ, ᐊᒻᒪ 

ᐊᓯᐊᒍᕈᑎᔅᓴᐃᑦ ᐊᑐᖅᑕᐅᔭᕆᐊᓖᑦ. 

20. ᑐᔅᓯᕋᐅᑎᓕᐅᖅᑐᖅ ᐲᕆᐊᓕᖏᑦ ᐊᑦᑕᑯᓕᒫᑦ, ᐅᖅᓱᐊᓗᐃᑦ ᐊᒻᒪ ᓱᓇᒃᑯᑖᑦ ᐊᑐᓂ 

ᖃᐅᔨᓴᕐᓇᐅᑎᓪᓗᒍ ᐊᕐᕌᒍᒥ ᐊᒻᒪ/ᐅᕝᕙᓘᓐᓃᑦ ᐱᔭᕇᖅᑕᐅᑎᓪᓗᒍ ᐃᖅᑲᓇᐃᔮᖑᔪᖅ 

ᐊᒻᒪ/ᐅᕝᕙᓘᓐᓃᑦ ᕿᒪᑦᑕᐅᑎᓪᓗᒍ. 

21. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐸᑯᓴᖅᑕᐅᓯᒪᔪᓕᒫᑦ ᓄᓇᐃᑦ ᐅᑎᖅᑎᑕᐅᓗᑎ 

ᖃᓄᐃᖏᑦᑐᒧᑦ ᐅᕝᕙᓗᓐᓃᑦ ᐸᕕᓴᑦᑕᐅᓚᐅᖅᑎᓐᓇᒍ ᖃᓄᐃᓕᖓᓂᖓᓄᑦ ᐊᑐᕐᓗᑎ ᐱᐅᓛᓂᑦ 

ᐊᑐᐃᓐᓇᐅᔪᓂᑦ ᐃᖅᑲᓇᐃᔭᐅᑎᓂ ᑮᓇᐅᔭᖅᑐᓗᐊᖏᑦᑐᓂ ᑎᑭᑕᔅᓴᐅᔪᓂᑦ (BATEA) 

ᐱᔭᕇᖅᑕᐅᑎᓪᓗᒍ ᐃᖅᑲᓇᐃᔮᖑᔪᖅ ᐊᒻᒪ/ᐅᕝᕙᓘᓐᓃᑦ ᕿᒪᑦᑕᐅᑎᓪᓗᒍ.  

ᐃᑦᑕᕐᓂᓴᒥᓂᖅᑕᓖᑦ 

22. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐃᑦᑕᕐᓂᓴᖃᕐᕖᑦ ᐊᒻᒪ ᓴᐅᓂᑐᖃᑐᖃᕐᕕᒃ ᐱᔮᖅᑯᒻᒥᑦ 

ᐅᕝᕙᓘᓐᓃᑦ ᐱᔮᖅᑯᑎᐅᖏᑦᑐᒥᑦ ᐸᕕᓴᑦᑕᐅᓗᑎ ᐱᔨᑦᑎᖅᑕᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ 

ᐱᓕᕿᐊᒥᑦ ᐱᓕᕆᔭᐅᓂᖓᓄᑦ.  

23. ᑐᒃᓯᕋᖅᑐᑦ ᓇᓗᓇᐃᖅᓯᔭᕆᐊᖃᖅᐳᑦ ᑕᒪᕐᒥᒃ ᐱᓕᕆᔾᔪᔾᔭᐅᕙᒃᑐᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᐅᔾᔨᕈᓱᑦᑎᐊᕐᓂᖏᓐᓂ ᑲᒪᓂᐊᖅᑐᓄᑦ ᑲᒪᒋᔭᕆᐊᖃᖅᑕᖏᓐᓂ ᐊᒻᒪᓗ ᐱᔭᕆᐊᓕᖏᓐᓂ 

ᐱᔾᔪᑎᖃᖅᑐᒥ ᐃᑦᑕᕐᓂᓴᓕᕆᓂᕐᒧᑦ ᐅᕝᕙᓘᓐᓃᑦ ᓄᓇᖃᕐᕕᐅᖃᑦᑕᖅᑐᕕᓂᕐᓂ ᐃᓂᐅᔪᑦ ᐹᖅᑕᐅᔪᓂ 

ᓄᓇᒥᒃ−ᑐᙵᕕᓕᖕᓂ ᖃᓄᐃᓕᐅᕐᓂᖃᖅᑎᓪᓗᒋᑦ. ᐃᓚᖃᓪᓗᐊᖅᐳᖅ ᐅᖃᐅᔾᔨᖅᑐᖅᑕᐅᓂᕐᒥᑦ 

ᐅᓂᒃᑳᕆᔪᓂᒃ ᐱᔭᕆᐊᖃᙱᓐᓂᐅᔪᓂ ᐃᑦᑕᕐᓂᓴᕐᓂᑦ ᐲᖅᓯᓂᐅᔪᓄᑦ, ᐊᒻᒪᓗ ᓱᕋᑦᑎᕆᓂᕐᓄᑦ 

ᐅᕝᕙᓘᓐᓃᑦ ᑎᑎᕋᕐᓂᕐᓄᑦ ᐅᔭᖅᑲᓄᑦ ᐊᒻᒪᓗ ᓄᓇᓖᑦ ᐊᑐᖅᐸᒃᑕᖏᓐᓂᑦ ᐊᐅᓚᔪᓐᓇᖁᓪᓗᒋᑦ. 

24. ᐱᓕᕆᔪᖃᕆᐊᖃᔾᔮᖏᓐᑐᖅ ᐊᕙᑎᖏᓐᓂ (50 ᐅᒃᑑᑎᑯᑕᑦ ᓴᕋᒃᑕᐅᔾᔨᐃᑯᑎᐅᑎᑕᐅᔪᒥ) 

ᖃᓄᐃᑦᑐᑐᐃᓐᓇᐃᑦ ᐃᑦᑕᕐᓂᓴᒥᓂᖅᑕᓕᑦ/ 

ᓄᓇᖃᕐᕕᐅᕙᒃᑐᒥᓂᑐᖃᐃᑦ. ᑕᐃᒪᓕ ᐃᑦᑕᓂᓴᒥᓂᖅᑕᓕᑦ ᐅᕝᕙᓗᓂᑦ ᑕᐃᒪᓐᓇᐃᓕᖓᔪᑦ 

ᓇᓂᔭᐅᒃᐸᑕ, ᐱᓕᕆᓂᖅ ᑕᕙᑦᖤᐅᑎᒋ ᓄᖅᑲᒃᑎᑕᐅᔭᕆᐊᖃᒃᐳᖅ ᐊᒻᒪᓗ ᐊᓯᐊᓄᐊᕆᐊᖃᓕᕐᓗᑎᒃ 

ᑕᒫᖓᑦ ᓇᔪᖅᑕᐅᔪᒥᑦ. ᐊᑐᓂ ᐃᑦᑕᕐᓂᓴᒥᓂᖅᑕᓖᓪᓗᓂᑦ ᐅᓂᒃᑳᓕᐊᖑᔭᕆᐊᖃᕐᒪᑕ ᐊᒻᒪᓗ 

ᐅᖃᐅᑎᒋᔭᐅᓗᑎᒃ ᓄᓇᕗᑦ ᒐᕙᒪᒃᑯᑦ – ᐱᓕᕆᕕᖓᓄᑦ ᐃᓕᖅᑯᓯᓕᕆᔨᒃᑯᑦ. 

ᐊᓯᖏᑦ  

25. ᐱᓕᕆᔪᒪᔪᖅ ᐱᓕᕆᖃᑎᖃᕐᓂᐊᖅᐳᖅ ᓄᓇᓕᓐᓂᒥᐅᓂᑦ ᐸᕐᓇᑕᐅᓯᒪᔪᓕᕆᑎᓪᓗᒋᑦ 

ᐱᓕᕆᕕᐅᓂᐊᖅᑐᓂ ᖃᐅᔨᒋᐊᕐᓗᑎᓪᓗ ᐃᓄᐃᑦ ᖃᐅᔨᒪᔭᖏᓐᓂᒃ ᑐᓴᐅᒪᒍᑎᓂᓪᓗ ᐱᓕᕆᕕᐅᔪᒪᔪᒥ 

ᑭᐱᓐᖑᐃᔭᕈᑕᐅᕙᓐᓂᖓᓂᒃ ᐊᑐᖅᑕᐅᖃᑦᑕᖅᑐᑐᖃᐅᓂᖓᓂᓪᓗ. ᐃᓄᑦᑎᑑᓕᖅᑎᓯᒪᔪᖅᑕᖃᕐᓗᓂ 

ᐃᓄᓕᒫᓄᑦ ᓂᕕᖓᑖᓂᒃ ᐃᓚᐅᑎᑦᑎᓂᕐᒥᓪᓗ ᐱᓕᕆᖃᑕᐅᔪᒪᔪᓂᒃ ᐱᓕᕆᐊᓂᒃ 

ᐱᒋᐊᓚᐅᓐᖏᓐᓂᖏᓐᓄ ᐊᔭᐅᖅᑕᐅᕈᑕᐅᕗᖅ.  

26. ᐱᓕᕆᔪᒪᔪᖅ ᐱᓕᕆᓂᖃᕐᓂᐊᖅᐳᖅ ᓇᖑᓗᑕᐅᓐᖏᓪᓗᑎᒃ ᐃᓄᐃᑦ ᐆᒪᔪᕋᓱᓐᓂᖏᓐᓂᒃ ᓄᓇᒥᓪᓗ 

ᐊᑐᖃᑦᑕᖅᑐᑐᖃᐅᓂᖏᓐᓂᓪᓘᓐᓃᑦ.  

27. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᓕᒃ, ᐊᖏᓛᕆᔪᓐᓇᖅᑕᖓᓄᑦ, ᐃᖅᑲᓇᐃᔭᖅᑎᑦᑎᓗᓂ ᓄᓇᓕᒻᒥᑦ 

ᐃᓄᓐᓂᑦ ᐊᒻᒪ ᐱᔭᔅᓴᐅᓂᖏᓐᓄᑦ ᓄᓇᓕᒻᒥ ᐱᔨᑦᑎᖅᑕᐅᔪᑦ ᑕᐃᒪᐃᒍᓐᓇᕋᐃᒍᓂ.  

 

 


